
Paulastyaprokto Mangalya Stava

பௌலஸ்த்யப்ரோக்தோ மங்க³ள்யஸ்தவ:

தா³ல்ப்⁴ய உவாச -

கார்யாரம்பே⁴ஷு ஸர்வேஷு து:³ஸ்வப்நேஷு ச ஸத்தம ।
அமங்க³ள்யேஷு ஸர்வேஷு யஜ்ஜப்தவ்யம் தது³ச்யதாம் ॥ 1॥
யேநாரம்பா⁴ஶ்ச ஸித்³த்⁴யந்தி து:³ஸ்வப்நம் சோபஶாம்யதி ।
அமங்க³ளாநாம் ஸர்வேஷாம் ப்ரதிகா⁴தஶ்ச ஜாயதே ॥ 2॥
புலஸ்த்ய உவாச -

ஜநார்த³நம் பூ⁴தபதிம் ஜக³த்³கு³ரும் ஸ்மரந்மநுஷ்ய:ஸததம் மஹாமுநே ।
து³ஷ்டாந்யஶேஷாண்யபஹந்தி ஸாத⁴யத்யஶேஷகார்யாணி ததா² யதி³ச்ச²தி ॥ 3॥
ஶ‍்ரு’ணுஷ்வ சாந்யத்³வத³தோ மமாகி²லம் வதா³மி யத்தே த்³விஜவர்ய மங்க³ளம் ।
ஸர்வார்த²ஸித்³தி⁴ம் ப்ரத³தா³தி ய:ஸதா³ நிஹந்த்யஶேஷாணி ச பாதகாநி ॥ 4॥
ப்ரதிஷ்டி²தம் யத்ர ஜக³ச்சராசரம் ஜக³ச்ச யோ யோ ஜக³தஶ்ச ஹேது: ।
ஜக³ச்ச பாத்யத்தி ச ய:ஸ ஸர்வதா³ மமாஸ்து மங்க³ள்யவிவ்ரு’த்³த³யே ஹரி: ॥ 5॥
வ்யோமாம்பு³வாய்வக்³நிமஹீஸ்வரூபைர்விஸ்தாரவாந்யோऽணுதரோऽணுபா⁴கா³த் ।
ஸஸ்தூ²லஸூக்ஷ்ம:ஸததம் ஸுரேஶ்வரோ மமாஸ்து மங்க³ள்யவிவ்ரு’த்³த⁴யே ஹரி:
॥ 6॥
யஸ்மாத்பரஸ்தாத்புருஷாத³நந்தாத³நாதி³மத்⁴யாத³கி²லம் ந கிஞ்சித் ।
ஸ ஹேதுஹேது: பரமேஶ்வரேஶ்வரோ மமாஸ்து மங்க³ள்யவிவ்ரு’த்³த⁴யே ஹரி: ॥ 7॥
ஹிரண்யக³ர்பா⁴ச்யுதருத்³ரரூபீ ஸ்ரு’ஜத்யஶேஷம் பரிபாதி ஹந்தி ।
கு³ணாஶ்ரயீ யோ ப⁴க³வாந்ஸஸர்வதா³மமாஸ்து மங்க³ள்யவிவ்ரு’த்³த⁴யேஹரி:॥ 8॥
பர:ஸுராணாம் பரமோऽஸுராணாம் பரோ முநீநாம் பரமோ யதீநாம் ।
பர:ஸமஸ்தஸ்ய ச ய:ஸ தே³வோ மமாஸ்து மங்க³ள்யவிவ்ரு’த்³த⁴யே ஹரி: ॥ 9॥
த்⁴யாதோ யதீநாமபகல்மஷைர்யோ த³தா³தி முக்திம் பரமேஶ்வரேஶ்வர: ।
மநோபி⁴ராத்³ய: புருஷ:ஸ ஸர்வதா³ மமாஸ்து மங்க³ள்யவிவ்ரு’த்³த⁴யே ஹரி: ॥ 10॥

பௌலஸ்த்யப்ரோக்தோ மங்க³ள்யஸ்தவ:

ஸுரேந்த்³ர வைவஸ்வதவித்தபாம்பு³பஸ்வரூபரூபீ பரிபாதி யோ ஜக³த் ।
ஸ ஶுத்³த⁴ஸத்த்வ: பரமேஶ்வரேஶ்வரோ மமாஸ்து மங்க³ள்யவிவ்ரு’த்³த⁴யே ஹரி: ॥
11॥
யந்நாமகீர்தநதோ விமுச்யதே அநேகஜந்மார்ஜிதபாபஸஞ்சயை: ।
பாபேந்த⁴நாக்³நி:ஸ ஸதை³வ நிர்மலோ மமாஸ்து மங்க³ள்யவிவ்ரு’த்³த⁴யே ஹரி: ॥
12॥
யேநோத்³த்⁴ரு’தேயம் த⁴ரணீ ரஸாதலாத³ஶேஷஸத்த்வஸ்தி²திகாரணாதி³த³ம் ।
பி³ப⁴ர்தி விஶ்வம் ஜக³த:ஸமூலவாந் மமாஸ்து மங்க³ள்யவிவ்ரு’த்³த⁴யேஹரி:॥ 13॥
பாதே³ஷு வேதா³ ஜட²ரே சராசரம் ரோமஸ்வஶேஷா முநயோ முகே² மகா:² ।
யஸ்யேஶ்வரேஶஸ்ய ஸ ஸர்வதா³ ப்ரபு⁴ர்மமாஸ்து மங்க³ள்யவிவ்ரு’த்³த⁴யே ஹரி: ॥
14॥
ஸமஸ்தயஜ்ஞாங்க³மயம் வபுர்விபோ⁴ர்யஸ்யாங்க³மீஶேஶ்வரஸம்ஸ்துதஸ்ய ।
வராஹரூபோ ப⁴க³வாந்ஸ ஸர்வதா³ மமாஸ்து மங்க³ள்யவிவ்ரு’த்³த⁴யே ஹரி: ॥ 15॥
விக்ஷோப்⁴ய ஸர்வோத³தி⁴தோயஸம்பத³ம் த³தா⁴ர தா⁴த்ரீம் ஜக³தஶ்ச யோத்³ப⁴வ: ।
யஜ்ஞேஶ்வரோ யஜ்ஞபுமாந்ஸ ஸர்வதா³ மமாஸ்து மங்க³ள்யவிவ்ரு’த்³த⁴யே ஹரி: ॥
16॥
பாதாலமூலேஶ்வரபோ⁴கி³ஸம்ஹதௌ விந்யஸ்ய பாதௌ³ ப்ரு’தி²வீம் ச பி³ப்⁴ரத: ।
யஸ்யோபமாநம் ந ப³பூ⁴வ ஸோऽச்யுதோ மமாஸ்து மங்க³ள்யவிவ்ரு’த்³த⁴யே ஹரி: ॥
17॥
விக⁴ர்க⁴ரம் யஸ்ய ச ப்³ரு’ம்ஹதோ முஹு:ஸநந்த³நாத்³யைர்ஜநலோகஸம்ஸ்தி²தை:
।
ஶ்ருதம் ஜயேத்யுக்திபரை: ஸ ஸர்வதா³ மமாஸ்து மங்க³ள்யவிவ்ரு’த்³த⁴யே ஹரி: ॥
18॥
ஏகார்ணவாத்³யஸ்ய மஹீயஸோ மஹீமாதா³ய வேகே³ந ஸமுத்பதிஷ்யத: ।
நுதம் வபுர்யோகி³வரை:ஸஸர்வதா³மமாஸ்து மங்க³ள்யவிவ்ரு’த்³த⁴யே ஹரி: ॥ 19॥
ஹதோ ஹிரண்யாக்ஷமஹாஸுர: புரா புராணபும்ஸா பரமேண யேந ।
வராஹரூப:ஸ பதி: ப்ரஜாபதேர்மமாஸ்து மங்க³ள்யவிவ்ரு’த்³த⁴யே ஹரி: ॥ 20॥
த³ம்ஷ்ட்ராகராலம் ஸுரபீ⁴திநாஶநம் க்ரு’த்வா வபுர்தி³வ்யந்ரு’ஸிம்ஹரூபிணம் ।

பௌலஸ்த்யப்ரோக்தோ மங்க³ள்யஸ்தவ:

த்ராதம் ஜக³த்³யேந ஸ ஸர்வதா³ ப்ரபு⁴ர்மமாஸ்து மங்க³ள்யவிவ்ரு’த்³த⁴யே ஹரி: ॥
21॥
தை³த்யேந்த்³ர வக்ஷ:ஸ்த²லதா³ரதா³ருணை: கரோருஹை: ஶத்ருருஜாநுகாரிபி:⁴ ।
சிச்சே²த³ லோகஸ்ய ப⁴யாநி சாவ்யயோ மமாஸ்து மங்க³ள்யவிவ்ரு’த்³த⁴யே ஹரி: ॥
22॥
த³ந்தாந்ததீ³ப்தித்³யுதிநிர்மலாநி சகார ஸர்வாணி தி³ஶம் முகா²நி ।
நிநாத³வித்ராஸிததா³நவோ ஹ்யஸௌ மமாஸ்து மங்க³ள்யவிவ்ரு’த்³த⁴யே ஹரி: ॥
23॥
யந்நாமஸங்கீர்தநதோ மஹாப⁴யாத்³விமோக்ஷமாப்நோதி ந ஸம்ஶயம் நர: ।
ஸமஸ்தலோகார்திஹரோ ந்ரு’கேஸரீ மமாஸ்து மங்க³ள்யவிவ்ரு’த்³த⁴யே ஹரி:॥ 24॥
ஸடாகலாபப்⁴ரமணாநிலாஹதா:ஸ்பு²டந்தி யஸ்யாம்பு³த⁴ரா:ஸமந்தத: ।
ஸ தி³வ்யஸிம்ஹ:ஸ்பு²ரிதாகுலேக்ஷணோ மமாஸ்து மங்க³ள்யவிவ்ரு’த்³த⁴யே ஹரி: ॥
25॥
யதீ³க்ஷணஜ்யோதிஷி ரஶ்மிமண்ட³லம் ப்ரலீநமேவ ந ரராஜ பா⁴ஸ்வத: ।
குத: ஶஶாங்கஸ்ய ஸ ஸிம்ஹரூபத்⁴ரு’ங்மமாஸ்து மங்க³ள்யவிவ்ரு’த்³த⁴யே ஹரி: ॥
26॥
த்³ரவந்தி தை³த்யா: ப்ரணமந்தி தே³வதா நஶ்யந்தி ரக்ஷாம்ஸ்யபயாந்தி சாரய: ।
யத்கீர்தநாத்ஸோऽத்³பு⁴தரூபகேஸரீ மமாஸ்து மங்க³ள்யவிவ்ரு’த்³த⁴யே ஹரி: ॥ 27॥
அஶேஷதே³வேஶநரேஶ்வரேஶ்வரை:ஸதா³ஸ்துதம் யச்சரிதம் மஹாத்³பு⁴தம் ।
ஸஸர்வலோகார்திஹரோ மஹாஹரிர்மமாஸ்து மங்க³ள்யவிவ்ரு’த்³த⁴யேஹரி:॥ 28॥
ரு’க்காரிதம் யோ யஜுஷாதிஶாந்திமத்ஸாமத்⁴வநித்⁴வஸ்தஸமஸ்தபாதகம் ।
சக்ரே ஜக³த்³வாமநக:ஸ ஸர்வதா³ மமாஸ்து மங்க³ள்யவிவ்ரு’த்³த⁴யே ஹரி: ॥ 29॥
யத்பாத³விந்யாஸபவித்ரதாம் மஹீ யயௌ வியத்³த்³ரு’க்³யஜுஷாமுதீ³ரணாத் ।
ஸவாமநோ தி³வ்யஶரீரத்⁴ரு’க்ஸதா³மமாஸ்து மங்க³ள்யவிவ்ரு’த்³த⁴யேஹரி:॥ 30॥
யஸ்மிந்ப்ரயாதே ஸுரபூ⁴ப்⁴ரு’தோऽத்⁴வரம் நநாம கே²தா³த³வநி:ஸஸாக³ரா ।
ஸ வாமந:ஸர்வஜக³ந்மய:ஸதா³ மமாஸ்து மங்க³ள்யவிவ்ரு’த்³த⁴யே ஹரி: ॥ 31॥
மஹாத்³யுதௌ தை³த்யபதேர்மஹாத்⁴வரம் யஸ்மிந்ப்ரவிஷ்டே க்ஷுபி⁴தம்
மஹாஸுரை: ।

பௌலஸ்த்யப்ரோக்தோ மங்க³ள்யஸ்தவ:

ஸ வாமநோऽந்தஸ்தி²தஸப்தலோகத்⁴ரு’ங்மமாஸ்து மங்க³ள்யவிவ்ரு’த்³த⁴யே ஹரி: ॥
32॥
ஸமஸ்ததே³வேஷ்டிமயம் மஹாத்³யுதிர்த³தா⁴ர யோ ரூபமதீந்த்³ரியம் ப்ரபு: ⁴ ।
த்ரிவிக்ரமாக்ராந்தஜக³த்த்ரய:ஸதா³மமாஸ்து மங்க³ள்யவிவ்ரு’த்³த⁴யே ஹரி: ॥ 33॥
ஸங்கை: ⁴ ஸுராணாம் தி³வி பூ⁴தலே ஸ்தி²தைஸ்ததா² மநுஷ்யைர்க³க³நே ஸ
ஸர்வதா³ ।
ஸ்துத: க்ரமாத்³ய: ப்ரத³தே³ஸ ஸர்வதா³ மமாஸ்து மங்க³ள்யவிவ்ரு’த்³த⁴யே ஹரி: ॥
34॥
க்ராந்த்வா த⁴ரித்ரீம் க³க³நம் ததா² தி³வம் மருத்பதேர்ய: ப்ரத³தௌ³ த்ரிவிஷ்டபம் ।
ஸ தே³வதே³வோ பு⁴வநேஶ்வரேஶ்வரோ மமாஸ்து மங்க³ள்யவிவ்ரு’த்³த⁴யே ஹரி: ॥
35॥
அநுக்³ரஹம் சாபி ப³லேரநுத்தமம் சகார யஶ்சேந்த்³ரபதோ³பலக்ஷணம் ।
ஸுராம்ஶ்ச யஜ்ஞஸ்ய பு⁴ஜ:ஸ ஸர்வதா³ மமாஸ்து மங்க³ள்யவிவ்ரு’த்³த⁴யே ஹரி: ॥
36॥
ரஸாதலாத்³யேந புரா ஸமாஹ்ரு’தா:ஸமஸ்தவேதா³ வரவாஜிரூபிணா ।
ஸ கைடபா⁴ரிர்மது⁴ஸூத³நோ மஹாந் மமாஸ்து மங்க³ள்யவிவ்ரு’த்³த⁴யே ஹரி: ॥
37॥
நி:க்ஷத்ரியாம் யஶ்ச சகார மேதி³நீமநேகஶோ பா³ஹுவநம் ததா²சி²நத் ।
ய: கார்தவீர்யஸ்ய ஸ பா⁴ர்க³வோத்தமோ மமாஸ்து மங்க³ள்யவிவ்ரு’த்³த⁴யே ஹரி: ॥
38॥
நிஹத்ய வாலிம் ச கபீஶ்வரம் ஹி யோ நிப³த்⁴ய ஸேதும் ஜலதௌ⁴ த³ஶாநநம் ।
ஜகா⁴ந சாந்யாந்ரஜநீசராநஸௌ மமாஸ்து மங்க³ள்யவிவ்ரு’த்³த⁴யே ஹரி: ॥ 39॥
சிக்ஷேப பா³ல: ஶகடம் ப³ப⁴ஞ்ஜ யோ யமலார்ஜுநௌ கம்ஸமரிம் ஜகா⁴ந ।
மமர்த³ சாணூரமுக²ம் ஸ ஸர்வதா³ மமாஸ்து மங்க³ள்யவிவ்ரு’த்³த⁴யே ஹரி: ॥ 40॥
ப்ராத:ஸஹஸ்ராம்ஶுமரீசிநிர்மலம் கரேண பி³ப்⁴ரத்³ப⁴க³வாந்ஸுத³ர்ஶநம் ।
கௌமோத³கீம் சாபி க³தா³மநுத்தமாம் மமாஸ்து மங்க³ள்யவிவ்ரு’த்³த⁴யே ஹரி: ॥
41॥
ஹிமேந்து³குந்த³ஸ்ப²டிகாப்⁴ரகோமலம் முகா²நிலாபூரிதமீஶ்வரேஶ்வர: ।

மத்⁴யாஹ்நகாலே ச ஸ ஶங்க²முத்தமம் மமாஸ்து மங்க³ள்யவிவ்ரு’த்³த⁴யே ஹரி: ॥
42॥
ததா²பராஹ்நே ப்ரவிகாஸிபங்கஜம் வக்ஷ:ஸ்த²லேந ஶ்ரியமுத்³வஹத்³விபு: ⁴ ।
விஸ்தாரிபத்³மோத்பலபத்ரலோசநோ மமாஸ்து மங்க³ள்யவிவ்ரு’த்³த⁴யே ஹரி: ॥ 43॥
ஸர்வேஷு காலேஷு ஸமஸ்ததே³ஶேஷ்வஶேஷகார்யேஷு ததே²ஶ்வரேஶ்வர: ।
ஸர்வை: ஸ்வரூபைர்ப⁴க³வாநநாதி³மாந் மமாஸ்து மங்க³ள்யவிவ்ரு’த்³த⁴யே ஹரி: ॥
44॥
ப²லஶ்ருதி: -
ஏதத்பட²ந்தா³ல்ப்⁴ய ஸமஸ்தபாபைர்விமுச்யதே விஷ்ணுபரோ மநுஷ்ய: ।
ஸித்⁴யந்தி கார்யாணி ததா²ஸ்ய ஸர்வாண்யர்தா²நவாப்நோதி ததா² யதே²ஷ்டம் ॥
45॥
து:³ஸ்வப்நம் ப்ரஶமமுபைதி பட்²யமாநே ஸ்தோத்ரேऽஸ்மிந் ஶ்ரவணவிதௌ⁴
ஸதோ³த்தி²தஸ்ய ।
ப்ராரம்போ⁴ த்³ருதமுபயாதி ஸித்³தி⁴மீஶ: பாபாநி க்ஷபயதி சாஸ்ய வாஸுதே³வ: ॥
46॥
மங்க³ள்யம் பரமமித³ம் ஸதா³ர்த²ஸித்³தி⁴ம்

நிர்விக்⁴நம் த்வதி⁴கப²லம் ஸதா³ த³தா³தி ।
கிம் லோகே ததி³ஹ பரத்ர சாஸ்தி பும்ஸாம்

யத்³விஷ்ணுப்ரவணதி⁴யா ந தா³ல்ப்⁴ய ஸாத்⁴யம் ॥ 47॥
தே³வேந்த்³ரஸ்த்ரிபு⁴வநமர்த²மேகபிங்க:³ஸர்வர்த்³தி⁴ம் த்ரிபு⁴வநகா³ம் ச கார்தவீர்ய:
।
வைதே³ஹ: பரமபத³ம் ப்ரஸாத்³ய விஷ்ணும் ஸம்ப்ராப்த: ஸகலப²லப்ரதோ³ ஹி
விஷ்ணு: ॥ 48॥
ஸர்வாரம்பே⁴ஷு தா³ல்ப்⁴யைதத்³து:³ஸ்வப்நேஷு ச பண்டி³த: ।
ஜபேதே³கமதிர்விஷ்ணௌ ததா²மங்க³ள்யத³ர்ஶநே ॥ 49॥
ஶமம் ப்ரயாந்தி து³ஷ்டாநி க்³ரஹபீடா³ஶ்ச தா³ருணா: ।
கர்மாரம்பா⁴ஶ்ச ஸித்⁴யந்தி புண்யமாப்நோதி சோத்தமம் ॥ 50॥
ஹரிர்த³தா³தி ப⁴த்³ராணி மங்க³ள்யஸ்துதிஸம்ஸ்துத: ।
கரோத்யகி²லரூபைஶ்ச ரக்ஷாமக்ஷதஶக்தித்⁴ரு’க் ॥ 51॥

இதி விஷ்ணுத⁴ர்மேஷு ஏகோநசத்வாரிம்ஶோऽத்⁴யாயாந்தர்க³த:
பௌலஸ்த்யப்ரோக்தோ மங்க³ள்யஸ்தவ:ஸம்பூர்ண: ।

